
I. DISPOSICIONS XERAIS
MINISTERIO DE CULTURA
441 Real decreto 2134/2008, do 26 de decembro, polo que se regula o procedemento
para restituir a particulares os documentos incautados con motivo da Guerra

Civil.

A Lei 21/2005, do 17 de novembro, de restitucion a Xeneralidade de Catalufia dos
documentos incautados con motivo da Guerra Civil custodiados no Arquivo Xeral da Guerra
Civil Espafiola e de creaciéon do Centro Documental da Memoria Histérica prevé, na sua
disposicion adicional primeira, que a restitucion dos documentos, fondos documentais e
outros efectos as persoas naturais ou xuridicas de caracter privado podera ser levada a
cabo polo resto das comunidades auténomas que o soliciten, de acordo co procedemento
que o Goberno estableza e de conformidade cos requisitos establecidos no artigo 5 da
citada lei.

Este real decreto da cumprimento a citada disposicién adicional, establecendo o
procedemento mediante o cal esas comunidades auténomas, logo de solicitude de
participacion nel, poderan levar a cabo a restitucion as persoas naturais ou xuridicas de
caracter privado, ou aos seus sucesores lexitimos, daqueles documentos, fondos
documentais e outros efectos que lles fosen incautados con motivo da Guerra Civil.

Para tales efectos, os interesados na restitucion poderan formular a sua solicitude ante
0 organo competente da comunidade autbnoma e cidade con estatuto de autonomia en
que tefan a sua residencia, domicilio ou sede. Non obstante, cando o solicitante non
resida ou tefia a sua sede en ningunha das comunidades auténomas a que resulta de
aplicacion a disposicion adicional primeira da Lei 21/2005, do 17 de novembro, este real
decreto prevé a posibilidade, co fin de garantir a igualdade entre todos os cidadans, de que
a solicitude poida ser realizada ante o érgano competente da comunidade auténoma ou
cidade con estatuto de autonomia en que se producise a incautaciéon dos documentos,
fondos documentais e outros efectos.

O 6rgano competente para ditar resolucion, logo de informe vinculante dunha comisién
de expertos que valorara a solicitude, declarara a procedencia da restitucion ou, en caso
contrario, a sua denegacion, procedéndose no primeiro suposto a restitucion material dos
documentos, fondos documentais ou efectos incautados.

Para a preservacion do patrimonio documental espanol este real decreto prevé a
posibilidade de que os documentos, fondos ou efectos restituidos sexan custodiados, se
esta for a vontade do titular, no Centro Documental da Memoria Histérica e, en caso
contrario, regula o deber de proteccion que comporta a restitucion.

Na sua virtude, por proposta do ministro de Cultura, coa aprobacion previa da ministra
de Administracions Publicas, de acordo co Consello de Estado e logo de deliberacién do
Consello de Ministros na sua reunién do dia 26 de decembro de 2008,

DISPONO:
Artigo 1. Obxecto.

No marco do previsto na disposicidon adicional primeira da Lei 21/2005, este real
decreto ten por obxecto a regulacion do procedemento para levar a cabo a restitucién, por
parte das comunidades auténomas ou cidades con estatuto de autonomia que o soliciten,
as persoas naturais ou xuridicas de caracter privado, ou aos seus lexitimos sucesores,
que non estean comprendidos no numero 2 do artigo 2 da Lei 21/2005, do 17 de novembro,
daqueles documentos, fondos documentais e outros efectos que lles foron incautados pola
Delegacion do Estado para a Recuperacién de Documentos e que estan actualmente
custodiados no Centro Documental da Memoria Histérica.



BOLETIN OFICIAL DEL ESTADO

Suplemento en lingua galega ao nim. 9

Sabado 10 de xaneiro de 2009

Sec. I.

Artigo 2.  Organos competentes para a restitucion.

1. Arestitucién levaraa a cabo o érgano competente da Administracion da comunidade
auténoma ou cidade con estatuto de autonomia que solicite a sua participacion, segundo
o establecido no artigo 3.4, en relacion coas solicitudes de restitucion que realicen as
persoas naturais ou xuridicas de caracter privado ou os seus lexitimos sucesores que
tefian residencia, domicilio ou sede nesa comunidade autonoma ou cidade con estatuto de
autonomia.

2. Cando se trate de persoas naturais ou xuridicas de caracter privado ou os seus
lexitimos sucesores que non tefian residencia, domicilio ou sede en ningunha das
comunidades auténomas a que resulta de aplicacion a disposicion adicional primeira da
Lei 21/2005, sera érgano competente para levar a cabo a restitucion o érgano competente
da Administracion da comunidade auténoma ou cidade con estatuto de autonomia onde tivo
lugar a incautacion e que solicite a sua participacion, segundo o establecido no artigo 3.4.

Artigo 3. Iniciacién do procedemento. Solicitude de restitucion.

1. Asolicitude de restitucion podera ser formulada polas persoas naturais ou xuridicas
de caracter privado, ou os seus lexitimos sucesores, a que lles foron incautados documentos,
fondos documentais e outros artigos pola Delegacién do Estado para a Recuperacion de
Documentos.

2. A solicitude sera presentada nun prazo dun ano contado desde o dia seguinte a
entrada en vigor deste real decreto en calquera dos lugares previstos no artigo 38. 4 da
Lei 30/1992, do 26 de novembro, de réxime xuridico das administraciéons publicas e do
procedemento administrativo comun, e dirixirase ao departamento competente en materia
de cultura da comunidade auténoma ou cidade con estatuto de autonomia en que resida
o solicitante, no caso de persoas fisicas, ou tefia o seu domicilio ou sede no caso das
persoas xuridicas. No caso de persoas fisicas ou xuridicas que non tefan residencia,
domicilio ou sede, respectivamente, en ningunha das comunidades auténomas a que se
refire a disposicion adicional primeira da Lei 21/2005, a solicitude de restitucion dirixirase
ao departamento competente en materia de cultura da comunidade auténoma ou cidade
con estatuto de autonomia en que tivo lugar a incautacion. Xunto coa solicitude presentarase
documentacioén acreditativa dos requisitos exixidos para a restitucion conforme o establecido
no artigo 4. 2.

3. Os titulares dos documentos, fondos documentais e outros efectos poderan
manifestar, no momento da solicitude, a intencién de que os ditos bens permanezan
custodiados no Centro Documental da Memoria Histérica, mediante calquera das
modalidades previstas na Lei 16/1985, do 25 de xufio, do patrimonio histérico espafiol.

4. Transcorrido o periodo previsto no nimero 1 e durante o prazo dun mes, a
comunidade auténoma ou cidade con estatuto de autonomia podera solicitar ao Ministerio
de Cultura, mediante escrito dirixido a Direccién Xeral do Libro, Arquivos e Bibliotecas, a
sUa participacion no procedemento para a tramitacion e resolucion de todas as solicitudes
de restitucion que recibisen. No escrito concretaranse os 6rganos responsables da instrucién
e resolucion do procedemento, ben como a relaciéon das persoas naturais ou xuridicas que
formularon solicitude de restitucion. A solicitude da comunidade auténoma ou cidade con
estatuto de autonomia resolverase no prazo dun mes. Transcorrido este prazo sen resolucion
expresa do Ministerio de Cultura, entenderase que a comunidade auténoma ou cidade con
estatuto de autonomia pode participar no procedemento de restitucion.

5. O procedemento de restitucion comezara o dia seguinte ao da finalizacion do
prazo de resolucidn establecido no paragrafo anterior. As comunidades autdbnomas ou
cidades con estatuto de autonomia notificaran aos solicitantes o inicio do procedemento.

Artigo 4. Instrucion do procedemento e resolucion.

1. O drgano instrutor da comunidade autébnoma ou cidade con estatuto de autonomia
valorara as correspondentes solicitudes de restitucion. Para a valoracion sera asistido por
unha comision técnica que constituira para o efecto o érgano competente para resolver.

A comision estara formada por expertos en arquivistica e dereito. Os seus membros
seran designados polo érgano competente para resolver, sendo a metade deles por
proposta da Direccién Xeral do Libro, Arquivos e Bibliotecas do Ministerio de Cultura. Esta
comisién axustara o seu funcionamento as previsions contidas no capitulo Il do titulo Il da
Lei 30/1992, do 26 de novembro, de réxime xuridico das administraciéns publicas e do
procedemento administrativo comun.

A vista do informe desta comisién técnica, que tera caracter vinculante, o 6rgano
instrutor elevara proposta de resolucion ao érgano competente para resolver.

As comisions técnicas constituidas nas diferentes comunidades auténomas ou cidades
con estatuto de autonomia estableceran os mecanismos de coordinacién necesarios para
dar cumprimento ao previsto no nimero sétimo deste artigo.

2. So6 se podera declarar a procedencia da restitucion dos documentos, fondos
documentais e outros efectos se no procedemento referido nos nimeros anteriores se
cumpren os seguintes requisitos:

a) A identificacion precisa dos documentos, fondos documentais e outros efectos
cuxa restitucion se solicita.

b) A acreditacion documental, ou por calquera outro medio de proba admitido en
dereito, da sua titularidade dominical no momento da incautacion.

c) A acreditacion documental, ou por calquera outro medio de proba admitido en
dereito, da condicién de sucesor lexitimo no caso de morte, declaracién de falecemento ou
desaparicion dos titulares que sexan persoas naturais, ou de extincién no caso de persoas
xuridicas.

3. O érgano competente para resolver ditara e notificara aos interesados, no prazo
maximo de catro meses desde o inicio do procedemento de restitucion na comunidade
auténoma ou cidade con estatuto de autonomia, a correspondente resolucién en que
acorde a restitucion total ou parcial, na cal se identificaran os documentos, fondos
documentais e outros efectos restituibles ou, se for o caso, a denegacion da restituciéon. A
notificacion realizarase conforme o establecido no artigo 58 da Lei 30/1992, do 26 de
novembro, de réxime xuridico das administraciéns publicas e do procedemento
administrativo comun. Se no prazo maximo previsto para resolver e notificar non se ditou
resolucién expresa, o interesado podera entender desestimada a sua solicitude.

4. Searesolucién é estimatoria, debera ser motivada e indicarase nela aos interesados
os deberes que comporta a restitucidon, ben como a posibilidade de os documentos, fondos
documentais e outros efectos permaneceren custodiados no Centro Documental da
Memoria Histérica, mediante calquera das modalidades previstas na Lei 16/1985, do 25 de
xufio, do patrimonio histérico espafiol.

5. Se a resolucion é denegatoria, debera ser motivada, expresar os motivos de tal
denegacion e conter unha referencia as vias de recurso a que se poidan acoller, se for o
caso, os interesados de acordo co establecido no nimero 6.

6. Asresolucions adoptadas poran fin a via administrativa e poderan ser impugnadas
potestativamente en reposicidon no prazo dun mes contado desde o dia seguinte a sua
notificacién, ou ben ser impugnadas directamente ante a xurisdicién contencioso-
administrativa no prazo de dous meses contados de igual forma, de conformidade co
establecido no artigo 46.1 da Lei 29/1998, do 13 de xullo, reguladora da xurisdicion
contencioso-administrativa. En caso de recurso de reposicion, a comision técnica emitira
novamente informe vinculante.

7. No suposto de que exista mais dun solicitante respecto dos mesmos documentos,
fondos documentais ou outros efectos, o procedemento de restitucién quedara en suspenso
até se acreditar acordo entre os afectados, formalizado en escritura publica, ou se presentar
a correspondente resolucién xudicial firme que resolva o conflito.

8. Natramitacién do procedemento, as administracions publicas garantiran o respecto
a proteccién de datos de caracter persoal nos termos establecidos pola Lei organica
15/1999, do 13 de decembro, de proteccion de datos de caracter persoal.

Artigo 5. Restituciéon material.

1. Unha vez que o 6rgano competente da comunidade auténoma ou cidade con
estatuto de autonomia resolvese as solicitudes presentadas no seu territorio, debera remitir
ao Ministerio de Cultura a relacion dos documentos, fondos documentais e outros efectos
obxecto de restitucion, ben como a identificacién dos seus titulares. Asi mesmo, remitira
ao Ministerio de Cultura unha relacién dos documentos, fondos documentais e outros
efectos cuxos titulares, en uso da facultade prevista no artigo 3.2, decidisen que permanezan
custodiados no Centro Documental da Memoria Historica mediante calquera das
modalidades previstas na Lei 16/1985, do 25 de xufio, do patrimonio histérico espafiol.

O Ministerio de Cultura, a vista desta relacion, trasladara a comunidade auténoma ou
cidade con estatuto de autonomia, no prazo de tres meses, os documentos, fondos
documentais e outros efectos que se deban restituir aos seus titulares, mediante acta de
entrega e recepcion asinada co 6rgano competente da comunidade auténoma ou da
cidade con estatuto de autonomia e a Direccion Xeral do Libro, Arquivos e Bibliotecas.

2. O dérgano competente da comunidade auténoma ou da cidade con estatuto de
autonomia procedera a comunicar aos lexitimos titulares o lugar e data en que se
materializara a entrega dos documentos, fondos documentais e efectos no prazo dun mes
desde a sinatura da acta de entrega e recepcion prevista no numero 1.

3. De cada acto individual de restitucion quedara constancia documental mediante a
correspondente acta de entrega e recepcidn asinada polo 6rgano competente da
comunidade auténoma ou cidade con estatuto de autonomia e o titular dos documentos
entregados.

4. En todo caso, antes da saida dos documentos do Centro Documental da Memoria
Histérica quedara depositada neste unha copia ou duplicado de todos os documentos
cuxo custo econdmico sera asumido pola comunidade autdbnoma ou cidade con estatuto
de autonomia correspondente. Esta copia ou duplicado tera a consideracion de copia
auténtica nos termos previstos na Lei 30/1992, do 26 de novembro, de réxime xuridico das
administracions publicas e do procedemento administrativo comun.

5. Os documentos, fondos documentais e outros efectos que fosen solicitados pola
comunidade auténoma ou cidade con estatuto de autonomia e non fosen restituidos aos
seus titulares no prazo previsto neste real decreto, deberan ser reintegrados, no prazo de
tres meses, ao Centro Documental da Memoria Historica.

Artigo 6. Deber de proteccion.

A entrega dos documentos, fondos documentais e outros efectos implica a asuncion
por parte dos seus titulares das obrigacions de custodia, conservacion, inspeccion, posta
a disposicion con fins de investigacion e, se for o caso, entrega temporal para exposicions,
nos termos previstos na Lei 16/1985, do 25 de xufio, do patrimonio histérico espanol ou,
se for o caso, na normativa autonémica sobre patrimonio histérico-artistico.

Disposicién derradeira primeira. Financiamento

A aprobacion deste real decreto non supora incremento de gasto publico.

Disposicion derradeira segunda. Entrada en vigor.

Este real decreto entrard en vigor o dia seguinte ao da sua publicacién oficial no
«Boletin Oficial del Estado».

Dado en Madrid o 26 de decembro de 2008.
JUAN CARLOS R.

O ministro de Cultura,
CESAR ANTONIO MOLINA SANCHEZ.

